
				এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 

পীর বাতাসী





আগেত জানিনারে পিরীত এমুন করবা মোরে।

তোরে ছাইড়া গিয়া দাণ্ডাতাম দূরে॥

আগেত জানিনারে পিরীত এমুন দিবা ফাঁকি।

অন্ধ যে করিয়া রাখতাম না চাহিতাম আঁখি॥


রজনী গোপালে কয় কন্যা পিরীতে না দোষ।

বিচ্ছেদ ভুলিয়া কন্যা বন্ধুর কোলে বইস॥

পিরীত কর গলার মালা পিরীতে কর পুজা।

পিরীতি অজপা মন্তর পিরীত নহে সাজা॥

মিলন হইতে বিচ্ছেদ ভালা মহাজনে বুলে।

গদ[১] হইতে ভুখা ভালা জানতে পারবা কালে॥

কাছ হইতে দূরে ভালা যদি প্রাণের টান।

বিরহ বিচ্ছেদ দুই পিরীতির পরাণ॥

বহুতা পিয়াসে যেমুন পান করিলে পানি।

বিরহ বিচ্ছেদ মতে মিলে দুই পরাণী॥

দুঃখ ভুঞ্জিলে কন্যা সুখ লাগিব মিঠা।

জানিয়া শুনিয়া বিধি পুষ্পে দিল কাঁটা॥৪২






(১৩)







তোমার বাঁশী শুন্যারে বন্ধু আইলাম নদীর ঘাটে

কে জানি কোথায়ে থাকি তোমারে বা দেখে॥

বাপেত দিয়াছেরে বিয়া থাকি পরের ঘরে।

যত বিষ খাইয়া মরি জানে তা অন্তরে॥

বনের পঙ্খিনী:বন্ধু পিঞ্জরে ভরিয়া।

আমারে রাখিছে বন্ধু শিকলে বান্ধিয়া॥






	↑ গদ=প্রচুর আহারের অস্বস্তি।

